
Tukkib Begguma

Amoon na fi benn janqg bu tuddoon Bégguma. Moom rekk la buur bi

amoon ci doom juy dund. Ba mu juddoo ba am juroom-naari fan lafiu
ko tudde Bégguma. Li ko waral mooy doom ju buur mas a am, dafay
loru laata fiu koy ngénte.

Jabaru buur dafa tammoon di ko téral ca kerug guy péey ga. Garab
gu réy gu ranneeku la. Fa lafuy jéle dogal yépp. Foofa la askan wi di
faral di daje. BEgguma juddu na ba am ay at, ménul a dox. Buur bégg

koo wutal jékkér, waaye gisul kenn.




Bégguma tollu na ci séy te amul jékkér. Li gén a yéeme : saa su xew

amee ci dékk bi, dafay yendoo jooy rekk. Waa dékk bi japp ni li mu
amul jékkér a tax.

Benn bés, BEgguma raam ba ca suufu guy ga, wéeru ca datt ba.
Ca la aw wuy wadd, BEgguma for ko, boole ko ak ay jooy. Ci la ko
garab ga nee : «Sama doom looy jooy ?» Mu ne ko : «Li ma metti
mooy, Guy dangaa fiakk sa benn doom. »

Tontu la lént na Guy, moom mi jappoon ni li ko nit i beddee tax.

Bégguma ni ko : « Saa su nit fi dajee ci ker gi, dafuy faral di witt sa

xob yi.»




Ngir teggi nattu bi dal BEgguma, Guy digal na ko mu gaddaay. Noonu

mu ne ko : « Fa nga jém, dinga fa fekk sama seex Wétteen. »
Bégguma boole am yaakaar ak njaqare. Guy dalal xelam ne ko dina
ko dimbali. Li mu ko wax mooy : « Wuy wi nga for, boo ko tojee, dinga
fa fekk ay doom. Doom bu ci nekk, loo ci iaan mu am. Jél ci benn. Soo
ci faanee, daldi dox. »

Ci yaruteem, Bégguma daldi jél benn doom, RAaan ci mén a dox. Ca la
jafandu ca garab ga ngir jéem a jég. Mu jog taxaw, teg tank, tegaat

beneen, far dox.




Bégguma am mbégte, sant Guy bu baax, daldi gaddaay. Fattewul

bogaale wuy wa. Ba muy dem, xob yaa ngay yéngu mel ni fiu koy fiaanal.
Ba mu doxee ba ca digg all ba, mu daje ak Samba muy wér fu juram
lekke. Bekkoor ba tax na ndox ma fakk, gancax ga néew. Jamono
jooju, fu ngi tollu ci ruuj ngir waajal nawet bi. Ca la benn beykat doon
lakk toolam faf taalaale all ba.

Bégguma jél benn doom ca wuy wa, haan ca, daay ga fay. Ca la BEgguma

waxtaane ak beykat ba ak Samba ci nu Auy aare all bi.

Bégguma digal leen fiu jEmbat ay garab su tawee.




Ca la BEgguma jélaate yoonam di dem. Dox na lu yagg ba yegg ci benn

selebe-yoon. Mu jaaxle ndax xamul wan yoon a koy yébbu ca dékku
garabu wétteen ga. Ca la ko Siddeem wooloo ni ko : « Waaw sama
doom foo jém 7 » BEgguma ni ko, damay wér dékku garabu wétteen.
Dox naa ba sonn. Siddeem ni ko : Foral ci sama doom yu for yii ndax
war ngaa xiif.» Ba mu ca lekkee tuuti la far nelaw. Ca biir nelaw
yooya, mu gént gis jigeen ju maggat mel ni ku ko doon wér. Ci biir

gént gi, soxna si jox ko koog su def ay doomi garab.




Ci gént gi, soxna si xamal na BEgguma ni dafa war a ji doom yooyu su

bét sébbee. Su ko defee, dina moom lépp lu am ci all bi.

Ba ko soxna sa tallalee koog sa, ca la yeewu. BEgguma xippi, gis am
picc mu rafet tiim ko di naaw. Mu jékki-jékki taxaw, séen picc may
dem mu topp ko. Ca yoon wa, taw bu bari dab ko.

Mu dem seelu ci genn taatu garab, xaar ba mu séwet. Ca la jége
jélaat yoonam ba yegg ci dex gu dagg yoon wi. Mu génne ab doom ca

wuy wa, Raan ca hdax mu mén a jéggi dex gi. Mu jékki-jékki gis ab

looco buy jéggil ay jigeen, fiu yobbaale ko.




Ba fiu dawee tuuti ca ndox ma, looco ba tambalee jél ndox. Nu laa;j

ko turam, mu ni leen Bégguma laa tudd. Ca la jaaxle feen, ku nekk di
yuuxu ndax tiit. Ci lafu ko daldi bégg a sanni ci ndox mi. Kenn ci ioom
digal jowkat bi mu sés ci tefes gi ngir wacce ko fa.

Bégguma jélaat ab doom ci wuy wi, fiaan ci ndax mu mén a jéggi dex gi.
Mu sanni doom ba ca ndox ma, mu daldi soppaliku am yeew mu ko
jéggil. Ci yoon wi, yeew mi laaj ko fu mu jém.

Mu ni ko, dékku Wétteen laa jém te maa ngi bégg a sonn. Yeew mi ni

ko, su timis jotee, dinga daje ak fas wu la yébbu ca dékkub Wétteen.




Ba Bégguma jéggee dex ga la timis jot. Mu jél aw fall wu déng, boole

ko ak xiif, mar ak sonn.

Mu séen aw fas wu weex wu tédd ci digg yoon wi. Ba mu ko jubee, fas
wa ni béret taxaw. Mu jaaxle, fas wi ni ko : « Yaw janq bi foo jém ci
waxtu wii ? Fii, ku fi mas a jaar rekk, am ay jafe-jafe.» Bégguma ni ko :
« Ca dékk ba laa jém ndax damaa war a daje ak Wétteen. » Fas wa ni

ko : «Ku la fa yebal ?» Bégguma nettali ko ay jaar-jaaram. Fas wa

yaramam daw, mu daldi ko jél yébbu ko ca dékk ba.




Fas wa wacc ba tollu ak moom, ni ko mu yéeg. Nuy dox guddi gi yépp.

Lu fAu dajeel ci yoon wa, fas wa xamal ko njarifi la mu émb. Ba fajar
jotee, u agg ci dékk bu nekk ci aw xur. Dékk bi yépp, all bu [éndém a
ko wér. Laata fiuy yegg ca kér Wétteen, dékk ba yépp yég nariu ko.
Waa dékk ba teeru leen, teeru bu réy bu and ak ay woy ak am pecc.
Wétteen, boroom dékk ba santaane fiu berndeel leen. Wétteen xamal

leen ni gan gii, doomu buur la. War nafiu ko jox cér bi mu yelloo, solal

ko ni gelowaar.

Ca la waa dékk ba daldi séobu ca nganale ga.

Nu wut ay nag yu bari, ay xar ak yeneen xeeti gatt. Ku ci nekk sol nga
sa yéere yi gén a rafet. Waaye, colug BEgguma moo ca gén a ranfieeku.
Am na ay caqu peme, wurus, ay lam, dalli maraakiis, yére yu fiu rabb.
Ca lanu ko teg ca gangunaay ga ci teewaayu xeeti rab yépp.

La tax fiu maggal ko, mooy nekk buur kenn waru koo fowe. Képp ku
koy fowe, mu ngi mel ni kuy tilimal moomeelu sunu Boroom.

Ba nganale ga jeexee, BEgguma santaane fiu ji la des ca doomi wuy

wa, ndax dékk bi naat.




Laaj yi

Lu tax Bégguma di faral di jooy ?
Kan moo ko tegtal mu tukki ?

Yan pexe la jél ba génn ci jafe-jafe ya mu doon jankoonteel ?

Lan nga xalaat ci tukkib BEgguma bi ?







Mberi, cuuj bi

Mberi as cuuj la woon, wante kenn masul gis ku ko gén a muus.
Ndeysaan, bi mu amee juroom-iietti bés rekk la nekk jirim, ay waajuram
dafioo génn addina ndax xiif. Buur feyu leen woon saaku mboq ba mu
leen leboon, moo tax mu dem feyeekuiji ko. Cuuj ajji mbuusam, gaddu ko.
Ci yoon wi, mu fakkastalu ci ag ékk ba sax téréf. Mu jég, wax ci yar
ak teggin ngir mu baal ko. Ekk baal ko ci xol bu sedd ndax da koy niru
cuuj bu am jom. Laaj na ko itam fan la jém ak tuutiwaayam. Mu tontu
ko ne dafay dem ca Buur mu fey ko li mu ko ameel. Ekk gi nangu and
ak moom wante soppaliku na ba toll ni bantu almet. Ci la ko fob dugal

ko ci mbusam.




Mberi jélaat yoon wa, daje ak am muus. Muus mi foog ni am na yapp

wu nooy te bees. Cuuj wax ko ne du lekkam ndax duuful te itam
nooyul. Muus mi nangu ko, wante laaj na ko ndax mén naa xam lu
muy dox suba teel gii. Mberi ne ko dafay dem ca Buur jéli li mu ko
ameel. Muus mi and ca ndax yaakaar na am fa lu baax ci moom.
Mu soppeeku ba mel ni peppu dugub, mu fob ko, dugal ca mbuusam.
Ci la Bukki félle, laaj Cuuj fu mu jém ak waaxoom. Mu tontu ko la mu
waxoon Muus. Bukki nangu moom itam and ak Cuuj, daldi soppeeku

ba mel ni peppu ceeb. Mberi for ko, dugal ko ci mbuusam, waaxu

di wéy.




Mberi daje ak Gaynde mu laaj ko : «Fan nga jém ci xall wu yaatu

wii ? » Mberi ni ko: « Maa ngi jém ca Buur ba ngir mu fey ma li mu ma
ameel.» Gaynde soppeeku ba tollu ni doomu poobar, Mberi jél ko
dugal ci mbuusam.

Bi mu doxee ba sori, mu daje ak Ney muy daagu, mu laaj ko ndax fa
mu jém sori na. Cuuj ni ko : « Déedeet, ca Buur laay dem ngir mu jox
ma |li mu ma ameel.» Ney nangu and ak moom, fiu dem. Cuuj tegu-
waat ca yoon wa, tase ak jenn jambaar, mu laaj ko fu mu jém ak
mbuusam mu réy. Cuuj ne ko damay dem ci Buur jéli li mu ma ameel.

Jambaar ja and ak moom, soppaliku ba tolloo ak guddaayu fiebbe.

Mberi fob ko dugal ci mbuusam.




Cuuj ak Aia mu andal soog a agg ca dékku Buur ba. Ba ko waa dékk ba

séenee muy Aéw, Au féx wuti Buur ngir yégal ko ko. Nu yegg ca Buur
ne ko : « Cuuj dafa fiéw feyeekusi saaku mboq bi ko Buur ameel. »
Buur ca coxor ga, ni leen, fiu baxal ndox, su tangee jérr, Au soode
cuuj bi. Su deewee, dékk bi du ko feyati. Ba ko doomu Buur bu jigeen
bu soxor ba déggee, mu taccu, boole ko ak di cépp-céppi. Mu ni leen:
«Man mii, maay xépp ndox mi cuuj bi, baxalleen ndox mi.» Ba fu

noppee, doomu Buur jég yenu ndab lu fees ak ndox mu tang jérr wu-

tali Cuuj.

Ba Cuuj gisee doomu Buur muy fiéw, daa tiit bay lox. Ca dalam ak
xelam, mu yuuxu, woo Ekk ngir mu fiéw dimbali ko. Ekk daldi félle ca
mbuus ma, soppeekuwaat ba na mu tollu woon. Mu xét doomu Buur
ba mu daanu. Ndox mu tang ma mu yenu lakk ko. Waa dékk bi jaaxle
lool. Ci la kenn ci ioom ni : «Nanu téj cuuj bu soxor bii ci ngunul
ginaar yu mag yi. Dinanu ko cof ba mu dee. »

Mberi daldi gaaw yuuxu, woote turu Muus ngir mu wallusi ko.

Muus génn ca mbuus ma, tolluwaat na mu tollu woon. Ci la Muus tiital

ginaar yi ba fiu daw.




Jenn jigeen ne : « Nanu t&€j Cuuj ci biir mbaaru béy yi, dinafu ko joggi

ba mu lott. » Ci la Mberi gaawtu, woo Bukki mu iéw dimbali ko. Bukki
félle ca mbuus ma, soppalikuwaat na mu tollu woon, Ba ko béy ya
gisee dafu ne fes, gaaw ne melax. Benn samm téb ni leen fiu téj Cuuj
ci géttu nag yi, nu joggi ko mu dee. Mberi gaawtu woo Gaynde mu

wallu ko. Gaynde génn ca mbuus ma, delluwaat na mu tollu woon, lor

nag yépp, lekk ba ca gén a duuf.

Waa dékk ba mer bay futt. Li leen jaaxal mooy nan lafiuy def ba taggoo
ak jinney Cuuj. Ka jiite sammkat ya ni leen : « Téjleen ko ak gileem yi.
Dinariu ko matt, déggate ko ba noppi xoj ko mu yem fa.» Mberi sakku
fiu wool ko Ney ngir mu dimbali ko. Ca la Ney wi bétte mbuus ma ngir
dimbali Cuuj. Dafa daldi soppalikuwaat ba tollu na mu tollu woon. Ney

jékk a xool gileem ya. Ba mu ca noppee, mu fégg leen ioxam bu gudd

ba, moxorie leen benn benn.




Waa dékk ba jaaxle ba xamatufu lu Auy def. Nu dem ca Buur nettali

ko li xew. Buur bi ne leen : « Cuuj bu amee nii pexe, bu nu ci jogul,
am gacce. Nanu ko jox saaku mbogam te mu dem yoonam. Bu demee
ba wéet ca all ba, nu dab ko. » Mu dolli ca ne : « Su nu ko dabee, nanu
ko fitnaal ba noppi jélaat saaku mbogam bi. » Ca noona, Buur ubbilu

fa fiu denc alal ja. Nu jox Mberi saaku mbogq ba fiu ko ameel. Ci la Cuuj

génne dékk ba.




Ba fiu ca tegee ab diir, Buur dajale mbooloo ma. Mu ne leen : « Jélileen

fas yi nu toppi Cuuj.» Ca lafu takk fas ya ngir toppi Cuuj. Gawar gu
nekk tambali di kafu defe ne mooy waa ja.

Kenn ni : «Su ma ko jappee, dama koy woyloo. »

Keneen dolli ca ni : « Man, dama koy wéndeel ba mu miir. »

Netteelu gawar ga naan : « Dama koy boole ak Siiru. »

Keneen ni : « Yeen ménuleen, dama koy teg yen bu diis, ba mu xam li
nu daj ci coono. »

Genn gawar ni leen ; « Defleen ndank, te bain a fatte li Cuuj jot a def.

Cuuj bii du cuuju neen, ndax moo tax ba jigeeni dékk bi yépp di ténj. »




Ba Mberi séenee péndu gawar yu takku ya fiuy fiéw, mu yuuxu, woo

jambaar ja ngir mu wallu ko. Jambaar ja daldi félle ca mbuus ma,
soppeekuwaat na mu tollu woon. Ci la leen songe, am fiu daw, fia ca
des mu daan leen fioom Aépp. Mberi jélaat mbuusam tegu ci yoonu
dékkam.

Ci la ko jambaar ja yenul saaku mbogam ba. Nu and di dox ba yegg
ca dékk ba. Ba iu yeggee, mbokk yépp fiéw sargal ko. Mberi nettali

leen jaar-jaaram yépp. Ci la séddalee mbogq ma ay mbokkam ak

xaritam ya.




Laaj yi

Lu tax Mberi di dem kér Buur ?
Joxeel Aaari melokaani Mberi ?

Nan la Mberi def ba and ak rabi all yu bari ?

Joxeel sa xalaat ci li Buur def ?

Benn bés, Sifieel ak Lég dafiu andoon tukki. Ca yoon wa, L&g ni
andandoom ba : « Sama waay, doon naa kontaan su ma xamoon ni
nga tudd. »

Sifieel ni ko : « Looy doye sama tur 7 »

Lég ni ko : « Wax ma ko rekk.

- Man ? Maa ngi tudd Sifeel. Yow nag ?

- Man ? Maa ngi tudd Gan.

Nu ngi topp seen yoon di wéy. »

Sineel ak Lég sonn lool ndax yoon wu gudd wa.




Coono ba tax, bi fiu egsee ca dékk ba, fu Aiaan fiu may leen fu fu dal-

loo ak lu Au lekk. Nu dalal leen ci benn néegu fax. Ca ngoon ga,
benn aji-defal-Yalla indil leen leget gu fees dell ak ceeb bu fior xomm.
Aji-defal-Yalla ji teg leget gi ci suuf, ni leen : « Boroom dékk bi moo
yonnee gan fii ceeb bii. »

Sifieel ba bégg ko jéfandikoo, waaye Lég fippu : « Sama waay, ceeb bi
du yaw lafiu ko jagleel. Gan gi moo ko moom, te man la. Boroom dékk
dafa la war a fatte ! »

Sifieel des ak xiifam. Ca xaaju guddi, xiif sonal ko, mu jog, sol yérey Lég,

génn wuti lu mu lekk.




Sifieel dem ruur tool ba mu jékk a yem. Pataas ba ak mboq ma, 1épp

la lekk ba biiram fees dell.

Ca suba ga, waa dékk ba gis fiu yaqate seen tool ba. Nu mer ba futt,
jubali néegu Aaari tukkikat ya di yuuxu : « Gan yu bon yii, fico nu
sacc. »

Lég ne béret, yeewu, ne : « Sama xarit, lu xew ? »

Sifeel, ca yeewuteem ga tontu : « Wax dégg Yalla xamuma li xew. Nit

fiii, kontaanufu te yaw yaa ko waral. Nu ngi xultu rekk jémale ko gan

gi.»




Boroom dékk woolu fiaari andandoo yi. Ba mu gisee ne yérey Lég dafa

taq, mu foog ne moo def jéf ju faaw ji.

Boroom dékk ni Sifieel : « Wax fiu sa xarit bi Aaata yar lafiu ko war a
ddor 7 »

Sifieel tontu ne : « Yar yi mén nanu ban a bari. Yérémleen ko rekk
ndax sama xarit la. Ci sama xalaat, Aaari téemeeri yar rekk doy nafu. »
Boroom dékk ni Sifieel : « Loolu dafa néew, fietti téemeer dina baax
ndax li mu yaq dafa bari. »

Lég jaaxle, di xool bét yu and ak yérémtalu.

Lég ne boroom dékk bi : « Balaa fiu may teg ay daan, damay fiaan fu

woolu ay attekat. »

Ba attekat ya egsee, Lég fiaan leen fu jox leen Au naan luy gogiloo
nam wa nu lekkoon.

Lég a jékk a naan waccu ceeb. Sineel, ba mu tambalee naan rekk,
la ni «caa» ; daggiti pataas ak mboq ma tasaaroo.

Nu ne Lég : « Gan, wax nu sa xarit bi fiaata yar la yayoo, fiu déor
ko ko ? » Mu ne : « Netti-téemeer rekk doy na. »

Ginnaaw ba fiu tegee daan Sifieel ba noppi, ci lafiu leen génnee dékk ba.
Sineel a jékk a génn dékk ba. Mu daje ak ay tégg, ne leen : « Sama

apparanti mu ngi ci ginnaaw di iéw, bopp baa ngi am fiaari uppu. May

naa leen ko. »




Lég di dox ba egsi, tégg yi woo ko : « Ee! apparanti kaay fii !

- Lu tax may Réw ?

- Sa kilifa moo fiu may fiaari uppu yi nekk ci sa bopp.

- Waaye, lii dufiu ay uppu, samay nopp lafiu ! »

Wax na ba sonn, terewul tégg yi bif nopp ya yébbu leen.

Ngir feyu, Lég waaxu jiitu andandoom ba. Mu daje ak ay xale yuy

rébbi, mu ne leen : « Sama tégg bi mu ngi ci ginnaaw di Aidw. Ame na

ci diggu ginnaawam ay fitt. May naa leen ko. »




Ba Sifieel egsee, xale yi woo ko : « Ee! ee ! kaay fii.

- Ngir lan ?

- Sa kilifa moo fiu may fitt yi nekk ci sa diggu ginnaaw.

- Waaye, lii dufiu ay fit, samay jumtukaay lafiu ! »

Yuuxu na ba sonn, terewul xale yi sempi dég yépp ba noppi jél leen.
Waaye taxul Sifieel ba tédd. Dafa daldi romb andandoom bu soxor ba.

Sineel daje ak ay rébbkat ca all ba. Mu liyaar leen : « Yéen rébbkat yi,

LEg a ngi ci ginnaaw di Réw. »




Sifeel ne rébbkat yi : « Su Lég nee téll rekk, ngeen xammee ko.

Seen xarit yi ioo dagg noppam yi, mu jaare fa récc leen. »

Rébbkat ya laqu ci biir genn gajj. Ca saa sa, am genn Lég guy romb,
fioom Répp xoolandoo ko.

Nu ngi wax moom la am déet, waaye li leen jaaxal mooy nopp ya kenn
daggu leen.

Ci lanu ko bayyi mu romb. Sifieel sax jaaxle woon na, ndax dafa
ragaloon fiu jaawale Lég ga doon romb ak andandoom ba. Rébbkat ya

Aioom yakkamtiwufu. Nu ngi toog rekk di yeeru Lég. Yenn saa yi,

aw mala romb. Nu ne béret toogaat, ne du moom.




Ci diir bu gatt, Lég ne téll. Mu ngi dox mel ni kuy jém ci ioom. Sonn

na lool. Lekkul, naanul boole ci wéet. Bi Sineel séenee Lég, lii la wax :
«Waaw kay, moom la, tey nag dinaa la won ni maa la épp pexe.»
Bi LEg egsee fu dal ci kawam, lottal ko. Ci la Sifieel toog di xalaat.
Mu ngi ne tekk-tekkaaral di xalaat fi mu jaar ak LEg. Mu ngay wax ci
xelam : «Kii sama aq rekk a ko dal. Ca njélbeen, ba ma xiifee ca la ma

xan lekk. Fattaliku naa ni boroom dékk mayoon na nu ceeb waaye

moom rekk a ko lekkoon. »




Sifeel rax ci dolli ne : «Keroog wax naa ba sonn teewul, lekk na Iépp.

Yemul foofu, boole na ma ak ay xale yuy rébb ba fiu sempi samay dég.
Man itam am na ay tégg yu ma ko booleeloon Au wanfii ay noppam.
Kontaanoon naa ci li iu ma feyuloon. Waaye, ndax lii [épp jar na ko?
Japp naa ne moo ma toofioon moo tax ma feyu woon. »

Ca la xalaataate, ne : « Ndax ku la toofi jar na ngay feyantu ak moom? »
Ci noonu la ay xaj séen Sineel. Ginnaaw bi mu amatul ay dég yu ko

aar, ca lafdu dal ci kawam, sonal ko.

Moo tax, ku xamagul fooy mujj, waroo reetaan ki ame laago.




Laaj yi

Yan jéyya fioo am ? Nan fioo ko def ?
Lu tax Lég wax Sifneel ne ceeb bi Gan gee ko moom ?

Kan la Sineel ak Lég tambali tukki bi ?

Ban jangat lafiu mén a japp ci léeb wi ?




Kumba-amul-ndey




Kumba-amul-ndey

—————

Kumba, jirim la bu dékkoon ak wujju yaayam, di Aaareelu pappaam.
Kumba daawul mucc benn yoon ca liggeey bu bari ba ca kér ga. Daawul
mucc itam ca saaga ya, ak ca déor ya. Te loolu yépp, wujju yaayam
wa moo ko ko teg. Doomu baayam Kumba-am-ndey, daawul def dara
lu dul tuwaaletu ak fo.

Saa su Kumba réccee, dafay dem ca ség ya, ségg ca bammeelu
yaayam di jooy. Pappaam, géor gu fiakkoon fayda ak kilifteef la woon.
Sariul woon a dugg ci diggante soxnaam sa ak Kumba su ko jabaram
daan déor. Jabaram ja da ko daan gédd saa su jéemaan a dugg
seen diggante.

Benn bés, Kumba liggeey ba sonn lool, coono ba tax mu fattee raxas as
koog. Ba ko wujju yaayam wu soxor wa yégee ca la mere ba futt,

déor ko, delloo ko koog sa. Ca la ko waxe ne ko : « Demal ca géeju

Ndaayaan, raxasi koog si. »

)]



Jirim ba jéem ko laagj : «Fan la Ndaayaan nekk...? » Jabaru baayam

ne ko : «Jogeel fii!» Ca la ko béméxe mu génn kér ga. Kumba jog di
dem Ndaayaan ca guddi ga. Ba mu doxee ay fan i fan, ba yagg mu
taxaw ca suufu genn siddeem guy witt boppam. Xale bu jigeen ba sukk
nuyu garab ga ci yar ak teggin.

Boroom déem ga laaj ko : « Sama doom, foo jém yaw rekk nii ci xaaju
guddi gii ? » Mu tontu ko : « Sama wujju yaay wu soxor moo ma yénni

Ndaayaan ma raxasi koog sii. » Siddeem ga fiaanal ko ne : « Foo jublu,

yalla na fa yiwu Yalla jublu !'»




Kumba doxaat lu yagg a yagg. Mu tase ak faari nakk yuy dagante ak

benn cinu ceeb buy togg boppam. Saa su tasee ak hoom, dafay sukk
nuyu leen. Ni mu nuyu sargal ko, may ko benn nakk ak benn danku
ceeb bu neex.

Kumba dox Retti fan, yem ci jenn jigeen ju maggat. Mi ngi toog ca
wetu néegu nax bu nekk ca diggu béreb bu yaatu. Mu nuyu ko ci
yar ak teggin.

Jigeen ju maggat ja laaj ko : « Sama doom, foo jém nii yaw rekk 7 »
Mu tontu, ne ko : « Sama wujju yaay wu soxor moo ma yénni Ndaayaan

ma raxasi koog sii. »

Maggat ma tontu ko ne : « Fii, mooy géeju Ndaayaan. »




Maggat ma ne ko : « Man maay yaayi mala yi nekk ci all bi yépp.»

Mu yokk ci ne : « Te fii, mooy seen kér. Mu ne ko tegal koog si ba
noppi, débbloo ko benn peppu dugub ngir waajal reer ba. »

Bi mu tambalee débb rekk, ca la génn ga fees dell ak sunguf. Benn
nébu sunguf rekk lafu defare legetu cere. Bi fiu reeree ba noppi,
Maggat ma fanaanloo Kumba ci suufu lal ba.

Mu joxaale ko benn puso bu sew a sew ak ay tegtal : « Bu sama doom
yi téddee, maanaam mala yi, yenn saa yi nga jam leen benn-benn,
ndank nag. Bu ko defee dinanu foog ne ay fel a fi nekk, fiu gén a
teel a j6g.»

Ci lu yaggul dara, rabi all yi Aibbisi. Bukki mi jékk a egsi, tambalee

xeefitu. Mu wax ne : « Haa ! Yappu nit mu ngi may xeen fii ! »




Maggat ma jaaxle ne ko : « Yappu nit ? Bukki, fii man rekk maa fiy nit !

Leegi nag boo ma béggee lekk...!»

Bukki ne : « Déedeet bégguma laa lekk de. Yaay, dama la doon tooi
rekk. »

Yaayu mala yi ne : « Baax na. Leegi sama doom yi, demleen téddi. »
Kumba mu ngi ci suufu lal bi, di jam mala yi benn-benn ni ko ko
maggat mi digale woon. Balaa njél di jot, mala yépp wacc lal bi. Nu
ngi jambat ne ay fel ak ay matt oo leen tere nelaw.

Balaa bét di set, Kumba defaral maggat mi ndékki, doog a dem raxasi

koogam si.




Bi Kumba di wanfeeku, yaayu mala yi jox ko juroomi nen. Nen bu

nekk, mu wax ko béreb ba mu ko war a toje. Mu ne ko : « Balaa ngay
toj benn nen dangaa war a woy « Wéy wéetoo ; woy wéet ! »

Ca biir nen ya, ay nit, ay jigeen, ay gawar fioo ca génne. Yalla rekk a
mén. Yeneen xeeti mbindeef ak alal génne ca nen yooya itam. Alal joo
xam ni foo ko natt weesu na ko, ak ay gétt. Mu nekk lu doy waar. Ku
Au ko waxoon ca njélbeen doo ko gém. Mbooloo mépp and ak jirim ba

gunge ko ba ca biir dékkam. Ba Kumba egsee dafa dem ca wujju

yaayam wu soxor wa delloo ko koog sa mu raxas. Mu jaaxal ko lool.




Bi wujju yaayam wu soxor wa gisee jirim ba, Kumba mu ngi and ak

mbooloo mu takku.

Nu jappale ko, yenul ko alal ji dul jeex ja. Ci saa si, wujju yaayam wi
woo doomam Penda, gédd ko, ne ko : « Jigeen ju fefiaag ji nga doon.
Xoolal ku tekkiwul dara kii li mu indi! »

Mu daldi ko tallal senn koog ne ko : « Tilimalal ma leegi-leegi koog sii
te nga dem yaw tamit raxasi ko ca géeju Ndaayaan. »

Penda dox fetti fan romb all bi ak ay déeg. Noonu la ko doomu
baayam ja, jirim ba, defe woon.

Genn ngoon mu egsi ci kanamu genn garabu siddeem guy witt boppam.

Nuyoowul sax, mu yuuxu di taccu, ne : «Laay-laay ! Ba ma juddoo

ba leegi, guleet ma gis garab guy witt boppam ! »

Kumba teg ca ne : «Lii de su ma ko nettalee sunu waa kér, dinafiu
wax ne waxuma dégg ! »

Siddeem gi fiaanal ko, ne : « Foo jublu yalla bu fa yiwu Yalla jublu. »
Mu dox fRetti fan. Mu tase ak faari nakk yuy dagante ak benn cinu
ceeb buy togg boppam. Bi mu leen gisee, Kumba-am-ndey di gén a
jaaxle.

Ca la waxe ne bu eggee, dina nettali waa dékk ba 1épp li mu gis.
Kumba dox fiaari fan. Mu faf egsi ci kéru yaayu mala yi. « Ee yaw !
Jigeen ju maggat ji, ndax mén nga maa wax fu géeju Ndaayaan

nekk ?

- Fii la, sama doom ! Maay yaayu mala yi nekk ci all bi yépp.




- Maam, dama néw ngir raxas koog si ma sama yaay jox. »

Maggat ma toggloo ko cere reer. Mu yagg lool laata muy noppi.

Bi Au reeree ba noppi, yaayu mala yi jox ko puso bu sew a sew.

Bi mu noppee, mu ni ko : « Demal tédd ci ron lal bi. »

Mu teg ca ne ko : « Deel jam ndank rekk mala yi. Benn-benn nag, te
nga tambalee ci Bukki ! »

Bukki tambalee nelaw bay xandoor. Ci la ko xale bu jigeen ba jame
puso ba ci ginnaawam ba mu laal yax ba. Foofu la Bukki tébee ci lal bi,
jaare fa génn néeg ba. Ca diir bu gatt, yeneen mala yi fiu jam, topp

ca ginnaawam génn.

Ca fajar ga, Kumba-am-ndey dem raxasi koog sa.




Kumba-am-ndey dellu ca kér ga, yaayu mala yi jox ko juroomi nen.

Mu jox ko ay tegtal ni mu ko joxe woon Kumba jirim ba.

Kumba wélbatiku di nibbi tegu ca yoon wu sori wa. Ba muy dugg ca
all ba ca la taxaw di woy : « Woy wéetoo, wdy wéet ! »

Waaye fi mu waroon a toje nen bu jékk ba, mu xalaat ne : « Lu tax
maggat mi bégg ma jékk a toj nen bii te ban a jékke bii 7 »

Mu woyaat toj juroomeelu nen bi. Mala yu soxor yépp génn, wér ko,
lekk ko. Amul lenn lu Au bayyi ca yaramam lu dul benn cér rekk mooy
xol ba. Tan sax béggu ko.

Picc ma doon romb ne coppet xol ba, naaw lu soree sori di way naan :

« Xale ba demoon géeju Ndaayaan, xol baa ngii... »




Laaj yi

Lu tax Kumba-amul-ndey demoon géeju Ndaayaan ?

Kumba-amul-ndey, bi ko wujju yaayam yénnee ca géeju

Ndaayaan lu mu ca jublu woon ?

Bi mu yonnee Kumba-am-ndey ca géeju Ndaayaan

lu mu ca jublu woon ?

Ban njangat lafiu mén a jélee ci léeb wi ?

